
1. ԱՆՀՐԱԺԵՇՏՈՒԹՅՈՒՆԸ
[bookmark: _GoBack]Նախագծի ընդունումը պայմանավորված է կորոնավիրուսի (COVID-19) համաճարակային իրավիճակով՝ հաշվի առնելով այն հանգամանքը, որ մարդահամարի հաշվառումը բնակչության պետական ռեգիստրի տվյալների ամբողջական կիրառումից զատ իրականացվելու է նաև բնակչության 25 տոկոսի անմիջական հարցման եղանակով, ինչը ենթադրում է մարդահամարի աշխատակիցների շփում շուրջ 750 հազ. մարդու հետ: Իսկ քանի որ համավարակի հետագա գործընթացներն անկանխատեսելի են և երկրում հայտարարված արտակարգ դրության պայմաններն էականորեն նվազեցրել են մարդահամարի նախապատրաստական աշխատանքների բնականոն իրականացման հնարավորությունները, անհրաժեշտություն է առաջացել 2020թ. մարդահամարի անցկացման ժամկետը մեկ տարով երկարաձգել՝ չկասեցնելով որոշ նախապատրաստական աշխատանքներ:
1. Ընթացիկ իրավիճակը և խնդիրները 
ՀՀ 2020թ. մարդահամարի նախապատրաստական աշխատանքները, մինչ Հայաստանի Հանրապետությունում կորոնավիրուսի (COVID-19) համավարակային իրավիճակի սրացումը, իրականացվել են ժամանակացույցով սահմանված ընթացակարգով և ժամկետներին, սակայն մարդահամարի նախապատրաստական և կազմակերպման հաջորդող աշխատանքների բնականոն իրականացման հնարավորությունները երկրում հայտարարված արտակարգ դրության պայմաններում էապես նվազել են: Հաշվի առնելով այն հանգամանքը, որ համավարակի հետագա զարգացումներն անկանխատեսելի են, այդ թվում անկանխատեսելի են հետհամավարակային կարճ ժամանակաշրջանում ռեսպոնդենտների վարքագծային փոփոխությունները, որոնք կարող են ազդել մարդահամարի գործընթացի վրա, քանի որ տեղեկատվության հավաքումը տեղի է ունենալու նաև տնային տնտեսություններ այցելությունների միջոցով, ապա աշխատանքների անցկացման ժամկետներն անհաժեշտ է հետաձգել:
1. Կարգավորման նպատակը և բնույթը
Նախագծով առաջարկվում է երկրում ստեղծված իրավիճակով պայմանավորված, հերթական մարդահամարի անցկացումը երկարաձգել մեկ տարով:
1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Վիճակագրական կոմիտեի կողմից:
1. Իրավական ակտի կիրառման դեպքում ակնկալվող արդյունքը
Ապահովել Հայաստանի Հանրապետությունում հերթական մարդահամարի անցկացումը օրենսդրությամբ սահմանված կարգով և Միջազգային հանձնարարականներով սահմանված ընթացակարգերին համապատասխան:

